
О'ратгыргын Иисус Христосын

1 Ынӈэнъыӆёткок Римкин императора Августына гэтэрмэкэӆинӆин,

инкун таӈымыӆьо варат ы'нтэкэӆиӈын Римнутэкин империяк. 2

Тэӈвытку ынӈот нарыӆгыӈӈонат о'равэтӆьат, титэ эрму Сирияк

гитӆин Квириний. 3 Ынӄэната амӄынъоравэтӆьан эквэтгьи

ченэтнымнымэты рыӆгаткаӆенво. 4 Иосиф нэмыӄэй ӄыгъи

майӈынымгыпы Назарет, эми нытваӄэн Гаӆиӆеяк, Иудеягты

майӈынымэты Вифӆеем. Ынӄэн мэйӈынымным тиркэрмин

Давидын. Ӈэнри эквэтгъи Иосиф, кэӆёк-ым ытӆён Давидыргэпы

ваӆьын. 5 Ытӆён рыӆгаткаӆевысӄэквъэ Марияна рээн,

гаматаёӆӈыӆӈава, мэӈин гананӄатӆен. 6 Вифӆеемык Мария

кмэйӈатыӈӈогъэ 7 ы'рттъыёӆякката. Рычымкэннин Ӈинӄэй,

ритриӆнин въайӄаматкынык ярагыннэкэн, миӈкри ӄун ытри

арамкыӆьырака гатваӆенат. 8 Мэччымче ергык гатваӆенат

рыюӆьыт. Ытри гакытэпгынрэтӆенат. 9 Ырыкы вытрэтгъи ангеӆ

Этынвэн, ынкъам эргыпычьатын Этынвэн тыӄэчгытратгырго нъэӆи

ырык гыроӆмакы. Кытэпгынрэтыӆьыт йимгымгэтръугъэт. 10

Ытръэч ангеӆ иквъи: «Тэӈынӈэ айыӆгавка! Торыкы тырэтын

таӈпыӈыӆ. Ӆыгэкоргын ратвагъа ымваратэты: 11 Давидын

мэйӈынымык у'рэтгъи тургин Инэнъегтэӆевыӆьын, тургин Этын,

Ӆьоё Эӈэӈин (Христос). 12 Миӈкри рэӆкыӆӈыткы Ытӆён: ынан

рэӆьуӈыткы Нэнэны, рычымкатъё ынкъам рытрэӆьё

въайӄаматкынык». 13 Ӆюур ангеӆык ӄача вытрэтръугъэт ӄутти

нымкыӄинэт ангеӆтэ, ыргынан ныгтанъяӄэн Эӈэӈ: 14 «Мачынан

нэргыпатыркын Эӈэӈ и'и'ӄык, нутэк-ым мачынан нытваркын

онтымгыргын о'равэтӆьарыкы, микынти ы'ӆгу ӆынъёт Эӈэӈэ!» 15

Титэ ангеӆтэ йъэеӄэты пэӆӄынтэтгъэт, кытэпгынрэтыӆьыт

вэтгаквыӆгыгъат: «Кита-ӄун, мыныӆӄъшмык Вифӆеемэты ынкъам



мынгитэн Этынвэн тывъё». 16 Гагӆякватгъат Вифӆеемэты, ынкы

нэӆьунэт Мария, Иосиф ынкъам Нэнэнэӄэй, въайӄаматкынык

ваӆьын. 17 Ӆьунэӈу Нэнэны, ымытва нэнтын, рэӄын гивӆин ангеӆ

Ыныкэгйит. 18 Ымыӆьо ваӆёмыӆьыт гиничгытэтӆинэт пыӈыӆеты

кытэпгынрэтыӆьэн. 19 Марияна-ым ваӆёмъё ӆинчыку нинэгйипӄин.

20 Пэӆӄынтэтык, кытэпгынрэтыӆьа нынэргавӄэн Эӈэӈ, иӈӄун

ыргынан наваӆёмын ынкъам нэӆьун кэтэмынин тывъё.


